
КВАНТЫТАТЫЎНАЕ ВЕРША- 
СКЛАДАННЕ, тып вершаскладан- 
ня, заснаваны на суразмерным чар- 
гаванні працяглых і кароткіх складоў. 
У рэчышчы К.в. стваралася антич
ная, стараж.-персідская, індыйская 
і інш. паэзія. Сёння К.в. выкарыс- 
тоўваецца ў тых мовах, у якіх пра- 
цягласць вымаўлення галоснага гука 
выконвае сэнсаадрознівальную ро
лю (арабская, цюркскія і інш.). Рытм 
К.в. вызначаецца не структурай тэк- 
сту, а часавымі суадносінамі паміж 
складамі, прадстаўленымі ў выглядзе 
муз. гукаў. Па сутнасці К.в. можна лі- 
чыць муз. вершаваннем. Аднак вер- 
шы, складзеныя паводле гэтага тыпу, 
прызначаліся не толькі для спявання 
(творы грэч. рапсодаў, еўрап. труба- 
дураў). У сучаснай бел. і еўрап. паэзіі 
гэты тып вершаскладання не сустра- 
каецца. В.І.Еўмянькоў.

